
SOALAN BERTULIS OLEH AHLI KAWASAN BUKIT TENGAH  
YB. GOOI HSIAO LEUNG 
 

15.   Sama ada Kerajaan Negeri akan melaksanakan dasar untuk 
melarang kilang-kilang daripada menempatkan pekerja-pekerja 
warga asing yang mahir rendah dan tidak mahir low and 
unskilled untuk tinggal di rumah-rumah kediaman tanah, dan 
apartmen-apartmen private dan awam di Pulau Pinang seperti 
yang dilaksanakan di Singapore. 
 

 

 

YB. JAGDEEP SINGH DEO A/L KARPAL SINGH  
MENJAWAB BAGI PIHAK Y.A.B. KETUA MENTERI 
 

15.   Pada masa ini, tidak ada dasar yang dilaksanakan oleh Kerajaan 
Negeri untuk menghalang kilang-kilang menempatkan pekerja-
pekerja warga asing yang mahir dan tidak mahir tinggal di rumah 
kediaman dan apartment di Pulau Pinang.  

Namun demikian, menurut Borang PN1, Skim Perumahan Kos 
Rendah dan Kos Sederhana Rendah dilarang disewa kepada 
pihak ketiga dan perlu dihuni pemilik, tetapi syarat ini tidak 
dipatuhi dan unit-unit ini disewa kepada warga asing. Berkenaan 
ini, peruntukan perundangan di dalam Akta Pemajuan 
Perumahan (Kawalan dan Pelesenan Akta 118) perlu dipinda 
untuk menangani masalah ini. 

Walau bagaimanapun, Kerajaan Negeri telah meluluskan Garis 
Panduan Perancangan Pembinaan Asrama Pekerja Negeri 
Pulau Pinang 2015 bagi memastikan pemilik industri 
menyediakan kemudahan asrama kepada 
pekerja.  Pelaksanaan Garis Panduan ini juga akan membantu 
pihak berkuasa untuk mengambil tindakan terhadap pemilik unit 

perumahan yang menyewakan kediaman kepada pekerja warga 
asing terutamanya perumahan bertingkat seperti Rumah Kos 
Rendah (LC) dan Rumah Kos Sederhana Rendah (LMC).  

Kerajaan Negeri amat menggalakkan pembinaan asrama 
pekerja bagi mengatasi isu penyewaan unit rumah kepada 
pekerja warga asing yang akan menyebabkan pelbagai masalah 
sosial di kawasan perumahan. Garis Panduan ini juga 
disediakan dengan mengambil kira kejayaan pelaksanaan 
penyediaan asrama pekerja di Singapura. 

 


